
Efnisyfirlit

Bls.

Sköpunarsaga Biblíunnar byrjar á:

„Í upphafi skapaði Guð himin og jörð. Jörðin var þá auð og tóm og myrkur grúfði yfir djúpinu og andi Guðs sveif yfir vötnunum. Guð sagði: „Verði ljós.“ Og það varð ljós.“


Upphafið má því rekja til sólarinnar, hún er með sanni uppspretta ljóss og hita fyrir jörðina og undirstaða lífsins og tilveru okkar hér á jörð. Forfeður okkar í gegnum aldirnar áttuðu sig á því að líf þeirra var háð sólinni og voru um margt gagnteknir af henni. Með okkar vitneskju í dag um miklivægi sólarinnar þá er ein aðaláherslan á að sækjast eftir meiri vitneskju um hana, eðli hennar og hvernig hún starfar.


Massi sólarinnar er 1.989*1030 kg og þvermál hennar er 1,4*106 km.

Sólin þéttist úr geimskýi, mjög líklega ásamt öðrum sólum, fyrir um 5.000 milljónum ára. Nokkru eftir að það ferli hófst hafði þrýstingur og hiti náð ákveðnu lágmarki og frumsólin tók að framleiða orku. Mest af efninu sem þéttist þarna var og er vetni en auk þess eru rúmlega 80 önnur frumefni í sólinni en þau taka ekki þátt í orkuframleiðslunni. Hinn mikli þrýstingur og hái hiti sem varð í kjarna sólarinnar gerði það að verkum að kjarnasamruni gat hafist.


Líklega myndaðist sólin á um 10 milljónum ára en sjálf fæðing hennar tók aðeins 10–50 þúsund ár. Nokkru áður en myndurnarskeiðinu lauk blossaði sólin upp og þeytti frá sér miklu efnismagni og varð orkuframleiðslan stöðug og hamin eftir það. Vetnið í sólinni dugar henni til kjarnasamruna í 9–10 milljarða ára. Nú er sá tími u.þ.b. hálfnaður og hefur sólin breytt í um þriðjungi vetnisbirgðanna í helíum.


Innviðum sólarinnar er skipt í fjóra hluta sökum þess hversu ólíkir hlutir eiga sér stað á hverjum hluta. 

Kjarninn


Kjarni sólarinnar er í miðju sólarinnar og þar á sér stað kjarnasamruni og breytir vetni í helíum. Orkan sem verður til við samrunan flyst upp á yfirborðið með geislun og yfirgefur svo sólina í formi sýnilegs ljóss. Hitastig kjarnans er u.þ.b. 15.000.000°C og er eðlismassinn 150g/cm3 eða um tíu sinnum eðlisþyngra en gull og blý. Bæði hitastigið og þéttleikinn minnkar eftir því sem fjær dregur kjarnanum. Kjarnasamruninn er nánast enginn við ytri mörk kjarnans. Þar er hitinn helmingi minni og eðlismassinn 20g/cm3. 

Geislahvolfið


Geislhvolf sólar nær frá ytir mörkum kjarnans út að iðuhvolfinu. Þar á sér stað orkuflutningur með geislun í formi ljóss. Þó að ljósið ferðist á ljóshraða tekur það ljósið milljón ár að ná til viðmótalagsins sem er á milli geislahvolfsins og iðuhvolfsins. Ástæðan er sú að rafeindirnar hoppa svo oft fram og til baka í þessum þétta hluta. Frá innsta hluta geislahvolfsins til þess ysta lækkar hitastigið frá 7 niður í 2 milljónir°C og eðlismassinn fellur frá 20g/cm3 niður í 0,2g/cm3.

Iðuhvolfið


Iðuhvolfið (varmaburðarhvolfið) er ysti hluti sólarinnar. Það nær 200.000 km niður í sólina frá sýnilega yfirborðinu. Í botni iðuhvolfsins er hitinn u.þ.b. 2.000.000°C og þar er nægilega „svalt“ fyrir þyngri frumefni (kolefni, nitur, súrefni, kalk og járn) til að halda í sumar rafeindir sínar. Þetta gerir geislun erfiðara fyrir að komast í gegnum efnið. Þannig varðveitist hitinn og á endanum byrjar efnið að „sjóða“. Þannig berst varmi upp að yfirborðinu. Vökvinn þenst og dregst saman þeim mun hærra sem hann rís. Á yfirborðinu hefur hitastigið fallið í 5.700°C og þéttleikinn er einungis 2*10-7 g/cm3 sem að er 10.000 sinnum léttara en andrúmsloft við sjávarmál. Útþenslan og samdrátturinn eru sýnileg á yfirborðinu og virðast vera dældir og hólar.

Ljóshvolfið


Ljóshvolfið er sýnilegi hluti sólarinnar og sá sem við þekkjum best. Þar sem sólin er gashnöttur er þetta ekki fastur flötur heldur u.þ.b 100 km þykkt lag af gasi. Ljóshvolfið sendir hita og ljós til jarðar.


Á ljóshvolfinu má oft sjá sólbeltti. Þeir eru segulmögnuð svæði á sólinni og er styrkleiki þeirra fleiri þúsund sinnum sterkari en segulsvið jarðarinnar. Þeir birtast oftast tveir saman annar með jákvætt segulsvið og hinn með neikvætt segulsvið Yfirleitt endast sólblettirnir ekki nema í nokkra daga í senn. 

Lithvolfið


Lithvolfið er óreglulegt lag fyrir ofan ljóshvolfið. Það er allt að 2.000 km þykkt og hitastigið stígur frá 6.000°C upp í u.þ.b. 20.000°C. Lithvolfið sést ekki með berum augum en til eru aðferðir til að sjá það. Lithvolfið er virkasti hluti sólarinnar. Breytingar á yfirborði sólarinnar svo sem sólblossar, gos og efnisflæði í goslykkjum eru sjáanlegir með fárra mínútna millibili.

Sólkórónan


Sólkórónan er ytri lofthjúpur sólarinnar. Hún sést með aðeins við almyrkva á sólu (þó eru til aðrar aðferðir til að sjá hana). Kórónan er 1–2.000.000°C og er það ein af ráðgátum sólarinnar af hverju sólkórónan er svona miklu heitari en yfirborð sólarinnar.Í kórónunni sjást margs konar fyrirbæri svo sem ræmur og lykkjur. Þessi fyrirbæri eru breytileg milli almyrkva og heildarlag kórónunnar breytist með hringrás sólblettanna.

Sólvindar


Sólvindarnir streyma frá sólinni í allar áttir á um það bil 400 km/sek. Uppruni sólvindanna er í kórónunni. Hiti kórónunnar er svo hár að aðdráttarafl sólarinnar nær ekki að halda í þeim. Þó við skiljum af hverju þetta gerist þá skiljum við ekki smáatriðin um það hvernig og hvar gastegundirnar í kórónni ná þessum mikla hraða. 


Þegar sólin klárar eldsneyti sitt (vetnið) mun hún þenjast út, 100–200 falda þvermál sitt, og breytast í rauðan risa. Í leiðinni mun hún gleypa Merkúr, Venus og jörðina. Þegar hún getur ekki þanist meira út fellur hún saman og verður að hvítum dverg sem verður á stærð við jörðina. Eðlismassi þessa hvíta dvergs mun vera á stærðargráðunni hundruð kílógramma á cm3. Hann mun þá kólna og verða svartur og óvirkur massi, og virkar aðeins með þyngdarkrafti á aðra massa.


Lýk ég umfjöllun minni um sólina með því að vitna í Biblíuna þar sem greint er frá endalokum heimsins:

„En eftir þrenging þessara daga mun sólin sortna og tunglið hætta að skína. Stjörnurnar munu hrapa af himni og kraftar himnanna bifast.“

